
 Son dövrlərdə Azərbaycanın turizm potensialının beynəlxalq aləmdə tanınması, xarici 
turistləri ölkəyə cəlb etmək, turizmin potensial sahələrini inkişaf etdirilməsi, turizm infra-
strukturlarının müasir tələblərə cavab verməsini təmin etmək, yeni infrastrukturların 
qurulması istiqamətində tədbirlər həyata keçirilir. 

Ölkənin regionlarının sosial-iqtisadi inkişaf strategiyasında əsas prioritet kimi neft-qaz 
gəlirlərindən səmərəli şəkildə istifadə etməklə regional tarazlığın yaradılması, beynəlxalq 
tələblərə cavab verən məhsulların istehsalı üçün müəssisələrin yaradılması,o cümlədən 
turizmin inkişafı yönümlü tədbirlərin həyata keçirilməsi qarşıya məqsəd qoyulmuşdur.Dövlətin 
regional siyasəti ilə turizm arasında qarşılıqlı əlaqə formaları sahə prinsipləri ilə və ərazi 
prinsiplərinin vəhdəti ilə tamamlanır.Regionların resurslarından düzgün istifadə etmək üçün 
xüsusi investisiya proqramları, fondları yaradılır. 

Azərbaycanın turizm potensialı, ilk növbədə, bölgələrin əlverişli təbii-coğrafi mövqedə 
yerləşməsi, zəngin flora və faunası, gözəl təbiəti ilə şərtlənir. Son illərdə bölgələrdə müasir 
standartlara uyğun istirahət mərkəzlərinin, otellərin tikilməsi, nəqliyyat infrastrukturunun 
yaradılması həm xarici, həm də yerli turistlərin bölgələrimizə marağını artırıb. 

 
Açar sözlər: turizm potensialı, kənd turizmi, müalicəvi turizm, turizm infrastrukturu, 

alpinizm turizmi 
 
 Giriş Azərbaycanda iqtisadiyyatın diversifikasiyası, regionların inkişafı 

üçün məhz bu sənaye həlledici əhəmiyyət kəsb edir. Turizmdə ölkəmizin 
rəqabət imkanları çox yüksəkdir. Təbii sərvətlərimiz, rəngarəng iqlimimiz, 
zəngin tarixi-mədəni irsimiz cəlbedici turizm məhsulu yaratmaq üçün mühüm 
zəmindir. Təsadüfi deyil ki, Azərbaycan dövləti turizm sahəsinin inkişafını 
iqtisadiyyatın qeyri-neft sektoru üzrə prioritet istiqamət elan edib. İqtisa-
diyyatın sürətlə inkişafı, Azərbaycanın dünya ölkələri arasında nüfuzunun 
yüksəlməsi ölkəmizə marağın artmasına səbəb olmuş, respublikamıza gələn 
turistlərin sayının ildən-ilə çoxalmasına, bir sözlə, turizm fəaliyyətinin geniş-
lənməsinə şərait yaratmışdır. Turizm ehtiyatlarından səmərəli istifadə olun-
maqla zəngin coğrafi landşafta malik ölkəmizin təbiət abidələrinin və eləcə də 
xalqımızın mədəni-tarixi irsinin geniş miqyasda tanıdılmasını təmin etmək 

məqsədilə Azərbaycan Respublikasının Prezidenti tərəfindən 2011-ci il ölkə-
mizdə “Turizm ili” elan edilmişdir. Ötən müddətdə Bakı ilə yanaşı, regionlarda 
da turizm komplekslərinin, otellərin, istirahət mərkəzlərinin istifadəyə veril-
məsi turizm infrastrukturunun inkişafına və beləliklə, əhalinin istirahətinə geniş 
imkanlar yaratmışdır [13]. 

Tədqiqatın aktuallığı: Qloballaşan dünyada turizm insanların həyat-
larının bir hissəsi olmağa başlamışdır. Azərbaycanda turizm qədim tarixə 
malikdir. Qədim ticarət yolları, tranzit layihələr Azərbaycanın tanınmasına 
imkan yaratmışdır. Lakin Azərbaycanda turizmin əsas inkişaf dövrü müs-
təqillikdən sonraya təsadüf edir. Dövlət tərəfindən bu sahə prioritet sahə seçil-
miş, bu sahənin inkişafı məqsədilə dövlət proqramları həyata keçirilmişdir. 
Bunların nəticəsi olaraq ölkənin turizm sahəsinə yerli və xarici investisiyaların 
axını başlamışdır.  

Tədqiqatın məqsədi: Tədqiqat mövzusunun məqsədi Azərbaycanda 
turizmin mövcud vəziyyətinin araşdırılması və inkişaf potensiallarının təhlil 
yolunun araşdırılmasıdır. Azərbaycanda turizmin mövcud vəziyyətinin araş-
dırılması, bu sahədə ölkədə həyata keçirilən dövlət siyasəti və proqramlarının 
öyrənilməsi, turizmin ölkə regionlarının və ümumi iqtisadiyyatın inkişafına 
təsirinin öyrənilməsi, turizmin inkişaf və təkmilləşdirilməsi yollarının araşdırıl-
masıdır. 

Son dövrlərdə Azərbaycanın turizm potensialının beynəlxalq aləmdə 
tanınması, xarici turistləri ölkəyə cəlb etmək, turizmin potensial sahələrinin in-
kişaf etdirilməsi, turizm infrastrukturlarının müasir tələblərə cavab verməsini 
təmin etmək, yeni infrastrukturların qurulması istiqamətində tədbirlər həyata 
keçirilir. Coğrafi mövqeyi, zəngin iqlimi, qədim tarixi abidələri yerli və xarici 
turistlərin diqqətini cəlb edən regionlarda tarixi-mədəniyyət abidələrinin mü-
hafizəsi, köhnə turizm marşutlarının bərpası, yeni marşutların yaradılması, otel, 
mehmanxanaların dünya standartlarına uyğunlaşdırılması, regionlarda bey-
nəlxalq turizm standartlarına cavab verən turizm obyektlərinin tikilməsi və.s 
həyata keçirlir. Bütün bu tədbirlər regionlarda yaşayan əhalinin, xüsusilə də 
gənclərin işlə təmin edilməsinə geniş imkanlar yaradır. Bakı, Xaçmaz, Şamaxı, 
Şəki, Quba, Lənkəranda, Dünya Bankının maliyyələşdirilməsi ilə Lahıcda 
“Turizm İnformasiya Mərkəzləri”in fəaliyyətə başlaması regionlarda turizmin 
inkişafını sürətləndirir. Lakin hələ də turizm sahəsinin inkişafında və tanıdıl-
masında bir sıra ciddi problemlər mövcuddur. Məsələn, Şamaxı-Qobustan əra-
zisində yerləşən və öz unikallığı ilə seçilən palçıq vulkanlarına marşutların ol-
maması; bir çox regionda turizmin mövsümi (əsasən yay) olması; kənd turiz-
minə diqqətin az olması; tarixi abidələrə laqeyd münasibət və.s. göstərmək 
olar. 

Turizm günlərinin sayının az olması bu sahədə çalışan əhali üçün də əl-
verişsizdir. İlin sadəcə 3-4 ayı turizmin olması həm turizm şirkətləri, həm də 
əhali üçün çətin vəziyyət yaradır. Buna görə də regionlarda turizm mövsüminin 
mövsimi deyil, daimi olmasını təmin etmək lazımdır. Ölkənin iqtisdi poten-

sialının 50%-dən çoxu məhz regionlardadır, həmçinin əmək qabiliyyətli əha-
linin də 47%-i kənd təsərrüfatı və aqrar sahə ilə məşğul olur. Bu faktorları 
nəzərə alıb kənd turizminin də inkişafını təmin etmək lazımdır. Nəzərə alsaq 
ki, bir çox kənddə təbiət, təbii resurslar, iqlim şəraiti ilə yanaşı tarixi abidələr 
də mövcuddur və bu kəndlərə diqqətin ayrılması xüsusən əhəmiyyətlidir. Kənd 
turizminin yaradılması kəndlərin təbiətinin dəyərləndirilməsi, əhalinin işlə 
məşğul olunmasını, kəndlərin inkişafını təmin edəcəkdir. Bu isə öz növbəsində 
kənd əhalisü üçün əlavə gəlir mənbəyi yaradacaqdır, sosial və iqtisadi problem-
lərin həllinə öz töhvəsini verəcəkdir. Bu tədbirlərin həyata keçirilməsi, xüsusilə 
ucqar kəndlər üçün vacibdir. Bu ilk növbədə kənd mədəniyyətinin qorunmasına 
kömək edəcək, digəri sosial-iqtisadi bir faktor olaraq gənclərin işsizlik ucba-
tında kəndlərdən axının qarşısını alacaqdır. Bütün bunların reallaşması üçün bir 
sıra tədbirlər həyata keçirilməlidir. Kənd yerlərində turizm infrastrukturunun 
olmaması ən böyük əngəldir. Buna görə də ilk addım olaraq yeni müasir infra-
strukturlar qurulmalı, kənd əhalisinin öz əl işlərini və kəndə məxsus bir çox 
şeyi sata biləcəklər və kəndə məxsus bir çox şeyi sata biləcəkləri yerlər tikil-
məli, nəqliyyat xidmətlərinin səviyyəsi yüksəldilməli, kənd əhalisi maarif-
ləndirilməlidir. Əhalidən bu sahəyə marağı olanlara xarici dil kursları təşkil 
olunmalı və beləliklə, yerli mütəxəssislər yetişdirilməlidir. Kəndlər potensial 
sahələr üzrə qruplaşdırılmalı və tədbirlər bu istiqamətdə həyata keçirilməlidir. 
Məsələn, tarixi abidələrlə zəngin kəndlər, müalicəvi turizm potensialına sahib 
kəndlər, kulinariya, hər hansısa təsərrüfat sahəsi üzrə inkişaf etmiş kəndlər 
halında qruplaşdırılmalı və xüsusi məlumatlar bazası yaradılmalıdır. 

 Bu sahələrin inkişafı 2013-2020-ci illəri əhatə edəcək turizm planında 
nəzərdə tutulmuşdur. Turizm infrastrukturunun inkişaf etdirilməsi, turizm 
xidmətlərinin genişləndirilməsi, yeni mehmanxana, turizm komplekslərinin ti-
kilməsi, tarixi abidələrin bərpası nəticəsində 2019-cı ilə qədər turizm sahəsində 
21.9% artım gözlənilir. Son dövrlərdə dövlət tərəfindən regionlarda turizmin 
inkişafına xüsusi diqqət ayrılır. Bu məqsədlə turizm sisteminin inkişaf stra-
tegiyası aşağıdakı istiqamətlər əsasənda qurulur və idarə olunur: 

- Turizmin inkişafının iqtisadi artımda rolunu artırmaq; 
- Turizmin sosial-iqtisadi səmərəsini və regionların bu sahəyə cəlb edil-

məsi istiqamətində rolunu gücləndirmək;
- Turizmin inkişafında sahibkarlıq fəaliyyətinin, yerli əhalinin yaşayış 

səviyyəsinin yaxşlışadırılmasına təsirini gücləndirmək. 
 Ölkə turizminin inkişaf potensialının 50%-i regionaların payına düşür. 

Bu səbəbdən də dövlət regionlara xüsusi diqqət ayırır və şəraitin yaxşılaşması 
üçün tədbirlər görülür. Əvvəlcə regionlarda sosial siyasət həyata keçirilir. Bu 
yolla regionlarda təhsil, səhiyyə, mədəniyyət və s. sahələrinin inkişafı üçün sa-
hibkarlara xüsusi yardım ayrılır, yenidənqurma işləri həyata keçirilir. 

 Azərbaycanın regionlarında turizm potensialı çox böyükdür. Təbiət və 
tarixi zənginliklər turizmin inkişafı üçün geniş imkanlar yaradır. Lakin infra-
strukturun yaxşı səviyyədə olmaması səbəbindən turistlərin əksəriyyəti günlük 

turlarla regionlara səfər edirlər, qalmırlar. Buna xidmətlərin səviyyəsinin aşağı 
olması da təsir göstərir. Ölkənin bölgələrinin sosial-iqtisadi inkişafında dövlət 
proqramlarının əhəmiyyəti böyükdür. 2004-cü ildən başlayaraq regionların 
inkişafı sahəsində dövlət tərəfindən mühim işlər görülür. Ən sonuncu dövlət 
proqramı „Azərbaycan Respublikası regionlarının 2014-2018-ci illərdə sosial-
iqtisadi inkişafın Dövlət Proqramı“ regionlarda iqtisadiyyatın mühim sahələri-
nin inkişafında, makroiqtisadi stabilliyin təmin edilməsində, sahibkarlıq fəaliy-
yətlərinin genişləndirilməsində, yeni müsəssisələr, iş yerlərinin açılmasında, 
irimiqyaslı infrastruktur layihələrinin həyata keçirilməsində, bütün bu tədbirlər 
sayəsində regionda əhalinin rifahının yaxşılaşdırılmasında, yoxsulluq səviyyə-
sinin minimuma endidirlməsində mühim rol oynaması gözlənilir [3]. 

 Dövlət Proqramında qeyd edilən tədbirlərin maliyyələşdirilməsi Azər-
baycan Respublikasının büdcəsindən Mədəniyyət və Turizm Nazirliyinə ay-
rılan vəsaitlər, digər mənbələrdən ayrılan vəsaitlər hesabına həyata keçirilir.  

 Ölkənin regionlarının sosial-iqtisadi inkişaf strategiyasında əsas prioritet 
kimi neft-qaz gəlirlərindən səmərəli şəkildə istifadə etməklə regional tarazlığın 
yaradılması, beynəlxalq tələblərə cavab verən məhsulların istehsalı üçün müəs-
sisələrin yaradılması, o cümlədən turizmin inkişafı yönümlü tədbirlərin həyata 
keçirilməsi qarşıya məqsəd qoyulmuşdur. Dövlətin regional siyasəti ilə turizm 
arasında qarşılıqlı əlaqə formaları sahə prinsipləri ilə və ərazi prinsiplərinin 
vəhdəti ilə tamamlanır.Regionların resurslarından düzgün istifadə etmək üçün 
xüsusi investisiya proqramları, fondları yaradılır. Bu tədbirlərin əsas məqsədi 
investisiya proqramlarını tətbiq etmək və regionlardakı investisiya sahələrinin, 
xüsusilə də turizmin inkiafını təmin etməkdir.Turizm ölkədəki təbii resurs, 
tarixi zənginliyi nəzərə aldıqda yüksək perspektivli sahədir. Turizmin potensial 
olan regionlarda inkişafını təmin etməyin 2 əlverişli yolu vardır: 

1. Dövlətin birbaşa öz vəsaitləri hesabına turizm kompleksləri tikməsi ilə 
regionlarda turizmin inkişafını etəmin etmək; 

2. Sahibkarlara yardım etməklə sahənin inkişafını təmin etmək. 
 Birinci üsul nəzərə alındıqda bu zaman dövlətin yüksək gəlirinin olması 

əsas götürülür. Lakin bu gəlirin sahibkarlara aşağı faizlə kredit halında veril-
məsi və onların inkişafına təşviq verilməsi daha məqsədəuyğundur. Bu həm iş-
sizliyin həm də sahibkarlıq fəaliyyətinin güclənməsinə şərait yaradacaqdır. 
Həmçinin bu üsul rəqabət şəraitini gücləndirəcəkdir. Regionlarda turizm sahib-
karlığının inkişafı digər sahələrə də öz töhfəsini verəcəkdir. Belə ki, otelçilik, 
ictimai iaşə, mənzil tikintisi, kommunal təsərrüfat vahid şəkildə birləşə və öz 
vəsaitlərini birgə istifadə edə bilərlər. Bu həm regionun inkişafına, həm də re-
gionda iqtisadiyyatın güclənməsinə müsbət təsir göstərəcəkdir [5]. 

 Azərbaycan Respublikası Prezidentinin müvafiq Sərəncamı ilə təsdiq 
edilən “Azərbaycan Respublikası regionlarının sosial-iqtisadi inkişafı Dövlət 
Proqramının (2004-2008-ci illər)” turizm sahəsi üzrə bəndlərinin tələbləri çər-
çivəsində sahibkarlığın inkişafı üçün müvafiq kreditlərin ayrılması, turizm ob-
yektlərinin inşasının dəstəklənməsi, müvafiq hüquqi-bazanın möhkəmləndiril-

məsi sahəsində bir sıra mühim işlər görülmüşdür. 2002-2005-ci illər üçün Döv-
lət Proqramından əlavə Azərbaycan Respublikası Prezidenti tərəfindən təsdiq 
edilən Azərbaycan Respublikası regionlarının sosial-iqtisadi inkişafının sürət-
ləndirilməsinə dair Sərəncamların turizmə aid bəndlərinin həyata keçirilməsi 
ilə əlaqədar, Lənkəran, Gədəbəy, Masallı, Oğuz, Tovuz, Astara rayonlarında 
turizmin inkişafı üçün planlar hazırlanmış və yerli icra hakimiyyəti orqanları 
ilə razılaşdırıldıqdan sonra Azərbaycan Respublikası Nazirlər Kabinetinə təq-
dim olunmuşdur. Regionlarda turizmin inkişafına dair həyata keçirilən layihə-
lərdən bir digəri isə “Azərbaycanda Alman yaşayış məskənləri” layihəsidir. 
Məlum olduğu üzrə XIX əsrin əvvəllərində Xanlar, Tovuz, Şəmkir, Ağstafa 
rayonlarında almanlar məşkunlaşmışdır.İndi isə almanların yaşadığı və iz qoy-
duqları bu ərazilərdə alman abidələri bərpa olunub tarix-mədəniyyət abi-
dələrinə qazandırılır. Həmçinin bu ərazilərin beynəlxalq turist marşutlarının ya-
radılması istiqamətində işlər görülür. Bu layihənin tərkib hissəsi olaraq, həm-
çinin GTZ təşkilatı ilə ortaq olaraq Gəncəbasar bölgəsinin turizm inkişaf planı-
nın hazırlanması nəzərdə tutulmuşdur.Ölkə regionlarında turizmin inkişafı və 
bölgələrin turistlərə tanıdılması üçün 7 əsas marşut istiqaməti seçilmişdir: 

1. Abşeron 
2. Qobustan-Şamaxı-Ağsu-Göyçay-İsmayıllı-Kürdəmir-Zərdab-Ağdaş 
3. Xızı-Siyəzən-Dəvəçi-Xaçmaz-Quba-Qusar 
4. Qəbələ-Oğuz-Şəki-Qax-Zaqatala-Balakən 
5. Gəncə-Goranboy-Xanlar-Gədəbəy-Tovuz-Qazax 
6. Salyan-Masallı-Lerik-Lənkəran-Astara 
7. Naxçıvan-Şahbuz-Şərur-Sədərək-Ordubad-Culfa-Babək 
  İşğaldan azad edilən torpaqlarımızın zəngin təbii ehtiyatları, ölkəmizin 

iqtisadi qüdrətinin artmasına əhəmiyyətli töhfə verəcək sahələrdən biri də 
turizmdir. Əsas marşrutlar içərisində Qarabağ və Naxçıvan marşrutunun möv-
cudluğunu qeyd edə bilərik, ümumittifaq əhəmiyyətli marşrutlar içərisində Qa-
rabağ marşrutu çox populyar idi. Şuşada balneoloji mərkəzlər, kanat yollarının 
çəkilməsi üçün 42 il öncə anonslar verilmişdi. Bu bölgədə dini, ekoloji, aqro-
turizm, eləcə də turizmin digər növləri üçün əlverişli imkanlar var. Təkcə Zən-
gilanda çoxlu sayda termal su mənbələri mövcuddur. Xudafərin körpüsü, Azıx 
mağarası gələcəkdə turist marşrutu ola bilər. Mədəni-tarixi abidələrimiz dağıl-
dısa da, onların bərpasından sonra həmin istiqamətlərə turların təşkili mümkün 
olacaq. Gələcəkdə bu sahədə Türkiyə və İranla əməkdaşlığın perspektivləri bö-
yükdür. Qars-İğdır-Naxçıvan marşrutunun, İran ərazisindən dəmiryol xəttinin 
çəkilməsi mümkün ola bilər. Burada dəmir yolunun çəkilməsi təyyarə ilə mü-
qayisədə tur paketin maya dəyərini də aşağı salacaq. 

   Qarabağ bölgəsində gəlmə turizmin perspektivlərini xüsusi qeyd edə 
bilərik: "Hələ Sovet vaxtı insanlar Qarabağ bölgəsinə davamlı axın edirdilər. 
Azıx mağarası bəşəriyyət üçün unikal əhəmiyyət daşıyan abidədir. Bundan baş-
qa, Qarabağ bölgəsində UNESCO-nun irs siyahısına düşəcək çoxlu abidələ-
rimiz var. Orada quruculuq bərpa işlərinin həyata keçirilməsi müəyyən zaman 

alsa da, Qarabağın turizm potensialından istifadə Azərbaycana iqtisadi baxım-
dan böyük faydalar gətirəcək" Yuxarı Qarabağ və işğal edilmiş ətraf rayon-
larımız tarixi-mədəni dəyəri, füsünkar təbiəti ilə yanaşı, yeraltı və yerüstü 
sərvətlərə, zəngin iqtisadi potensiala, geniş turizm imkanlarına malikdir [12]. 

 Regionların beynəlxalq turizm marşutuna qazandırılması üçün və də-
yərlərimizin həm xalqımıza, həm də xarici qonaqlara tanıdılması üçün “Gəmi-
qaya mədəni-turizm marşutu”, Avropa Şurası Kiyev təşəbbüsü çərçivəsində 
“Aleksandr Düma Qafqazda”, “Şərab Yolları” adlı marşut layihələri işlənib 
hazırlanır. 2004-cü ildə “Milli irsin qorunması” layhəsi çərçivəsində Naxçıvan 
MR-də turizm sahəsində çalışanlara beynəlxalq təşkilatların da iştirakı ilə təlim 
kursları keçirilmişdir. Hər il yay turizm mövsümü başlamazdan əvvəl turizm 
potensiallı rayonlara Turizm Nazirliyi tərəfindən əməkdaşlar yol infrastruktu-
runun vəziyyətinin yoxlanılması, mövsümə hazırlıq səviyyəsinin yoxlanılması 
və digər vəziyyətlərlə tanışlıq üçün əməkdaşlar ezam olunur. Ezamiyyələrin 
nəticəsinə əsasən müvafiq tədbirlər görülür və bölgələrdəki turizm sahələrinin 
vəziyyəti qiymətləndirilir. Qeyd etdiyimiz tədbirlərdən əlavə olaraq hər il tu-
rizm mövsümünün başlanmasına az bir müddət qalmış geniş turizm potensia-
lına sahib rayonlardakı turizm infrastrukturunun vəziyyətinin, hazırlıq səviy-
yəsinin öyrənilməsi, yolların vəziyyətinin təhlili və digər məsələlərlə bağlı Tu-
rizm Nazirliyinin əməkdaşları 30 rayona ezam olunur. Ezamiyyələrin nəticəsi 
olaraq regionlar həyata keçiriləcək tədbirlər siyahısı hazırlanır və dövlətə təq-
dim olunur. Qeyri-neft sektorunun inkişafı istiqamətində regionlarda turizmin 
inkişafı prioritet sahə olaraq qalacaq, turizmin ehtiyatlarının genişləndirilməsi, 
turistlərin istirahəti, xidmət növlərinin genişləndirilməsi, mədəni tədbirlərin 
sayının artırılması, turizm sahəsinin beynəlxalq standartlara uyğunlaşdırılması, 
infrastrukların yenilənməsi yeni müəssisələrin tikintisi ilə bağlı layihələr həyata 
keçirilməsinə davam ediləcəkdir. 

Regionlarda turizm sahəsnin inkişafı istiqamətində qarşıya qoyulan 
məqsədlər: 

- Regionlarda turizm infrastruklarının müasir beynəlxalq tələblərə cavab 
verəcək səviyyəyə çatıdırılması istiqamətində layihələrin həyata keçirilməsi; 

- Bütün regionlarda turizm fəaliyyətinin stimullaşdırılması və bu sahəyə 
yerli və xarici investisiyaların cəlb olunması məqsədilə informasiyaların 
verilməsi və həvəsləndirici layihələrin həyata keçirilməsi; 

- Regionlarda turizmin müxtəlif növlərinin inkişaf etdirilməsi; 
- Yeni turizm marşrutlarının yaradılmsı; (xüsusən Qarabağ bölgəsinə) 
- Turizm sahəsində çalışan işçilərin peşə hazırlığı səviyyəsinin arıtırıl-

ması. Dolayısıyla xidmətlərin keyfiyyətinin yaxşılaşdırılması istiqamətində iş-
lərin görülməsi; 

- Mehmanxanaların, digər yerləşdirmə vasitələrinin, turizm xidməti 
obyektlərinin yaradılmasına dəstək verilməsi [4]. 

 Azərbaycanın turizm potensialı, ilk növbədə, bölgələrin əlverişli təbii-
coğrafi mövqedə yerləşməsi, zəngin flora və faunası, gözəl təbiəti ilə şərtlənir. 

Son illərdə bölgələrdə müasir standartlara uyğun istirahət mərkəzlərinin, 
otellərin tikilməsi, nəqliyyat infrastrukturunun yaradılması həm xarici, həm də 
yerli turistlərin bölgələrimizə marağını artırıb 

Ayrı – ayrı bölgələrin turizm potensialını nəzərdən keçirək: 
- Xaçmazda Nabran istirahət mərkəzi bütün ölkədə ən məhşur yerli is-

tirahət mərkəzidir. Həmçinin Xaçmazın müxtəlif ərazilərində ovçuluq turizmi 
də inkişaf etmişdir. Şəhərin yaxınlığında yerləşən palçıq vulkanlarının əhali tə-
rəfindən müalicəvi əhəmiyyətli olmasına inanılır. 

- Qəbələdə yerləşən bir çox tarixi abidə, o cümlədən alban kilsələri, tarixi 
məscidlər, türbə və məqbərələr turistlərin marağını çəkir. Qəbələnin təbiəti də 
turizmin inkişafı üçün əlverişlidir. Hal-hazırda rayonda 12 otel yerləşir. Bun-
lardan biri 5 ulduzludur (Qafqaz Resort Hotel). 

- Masallının İstisu kompleksi müalicəvi turizmin ən sıx olduğu yerlərdən 
biridir. 

- İsmayıllının Lahıc kəndi artıq dünyanın bir neçə yerində tanınır və xa-
rici turistlərin ən çox üz tutduqları məkanlardan biridir. Həmçinin tarixi Gir-
diman qalası da İsmayıllı rayonu ərazisində yerləşir. 

- Naxçıvan Muxtar Respublikası və rayonları qədim tarixə malikdir. Nax-
çıvanın 3500-dən artıq yaşı olduğu güman edilir. Muxtar Respublika ərazisində 
bir çox tarixi abidə mövcuddur. Bunlar Ordubad, Culfa, Şərurda yerləşir. Həm-
çinin Culfa rayonundakı Turşsu və Duzdağ müalicə turizmi üçün böyük əhə-
miyyətə malikdir. Şahbuz rayonu ərazisində yerləşən Batabat gölünə, xüsusilə 
yay aylarında yerli turistlər axışır. Həmçinin Türkiyə və İrandan da turistlər 
istirahət üçün bura üz tuturlar. Ordubad ərazisində yerləşən Gəmiqaya Nuh 
peyğəmbərin gəmisinin yerə endiyi yerlərdən biri olaraq hesab olunur. Gəmi-
qaya üzərindəki qaya rəsmləri bu ərazinin qədimliyindən xəbər verir. Ordubad 
ərazisində yerləşən Göygöl təmiz suyu və ətrafında havanın bütün fəsilləri əks 
etdirməsi ilə məhşurdur. Naxçıvanda yerləşən Əshabi Kəhf hər il 1000-lə turist 
tərəfindən ziyarət edilir. Lakin Naxçıvan Muxtar Respublikasının ölkənin əsas 
ərazisi ilə quru əlaqəsi olmaması və buraya gəlişin daha çox xərc tələb etməsi 
səbəbindən digər regionlara nisbətən daha az xarici turist cəlb edir. Bu bölgəyə 
əsasən daha yaxın ərazilərdən – İran, Türkiyədən turistlər gəlirlər. Yaxın gə-
ləcəkdə “Zəngəzur “dəhlizinin açılışı bu bolgədə turizmin inkişafına təkan 
verəcəkdir. 

   İşğaldan azad olunmuş Qarabağ bölgəsi hal-hazırda Ermənistan tərə-
findən darmadağın edilsə də bu bölgə çox böyük turizm potensialına sahibdir. 
Həm təbiəti, həm də qədimliyi ilə bu bölgə turist marşutlarının cəlb olun-
masında çox böyük rol oynaya biləcək. Regionlarda turizm sisteminin inkişafı 
iqtisadiyyatın digər sahələrinə müsbət təsir göstərəcəkdir. Regionların ümumi 
vəziyyətinin yaxşılaşması, sahibkarlığın inkişafı,işsizliyin həlli, infrastruk-
tuların inkişafı turizmin regionlara verəcəyi əsas töhfələrdəndir. Ölkənin re-
gionlarında turizmin inkişafı həm ölkə iqtisadiyyatının gəlirlərinin artmasına, 
həm də ölkənin beynəlxalq arenada tanınmasına səbəb olacaqdır. 

 Qarabağda təhlükəsizlik təmin edildikdən, infrastruktur yeniləndikdən 
və demoqrafik məsələlər həll olunduqdan sonra turizmin təşkili üçün kompleks 
layihələrin həyata keçirilməsi real görünür. Bu platformada dövlət, özəl sektor 
və alimlərin birgə səyi sayəsində Dağlıq Qarabağın sıfırdan turizm potensialı 
işlənib hazırlanmalı, təbii və antropogen turizm resursları nəzərdən keçirilmə-
lidir. Qarabağ əsasən dağlıq ərazi olduğundan, dağçılıq və alpinizm turizmini 
xüsusi qeyd etmək istərdim. Düşünürəm ki, Qarabağ təbiətinin zənginliyinə, 
qədimliyinə və tarixi-mədəni abidələrinə görə ekoturizm, etnoturizm zonası 
kimi inkişaf edəcək. Dünyanın ən gözəl turizm məkanlarından biri kimi turist-
lərin üz tutacağı region olacaq. Qarabağda turizmin inkişafı ilə yanaşı erməni-
lər tərəfindən saxtalaşdırılan abidələrin də öz tarixlərinə qovuşması həllini göz-
ləyən vacib məsələlərdəndir. Ermənistanın işğalı nəticəsində talan edilmiş mu-
zeylərin bərpası, yeni muzeylərin yaradılması bəşər tarixində maddiləşdirmək 
üçün işğaldan azad olunmuş rayonlarımızın hər birində dağıdılmış, xarabalığa 
çevrilmiş binaların nümunələri tarixi eksponat kimi saxlanmalıdır. Ermənilərin 
işğalçılıq siyasətlərinin saysız-hesabsız cinayətlərinin tarixi sübutları kimi bu 
eksponatlar gələcək nəsillərə, dünyadakı soydaşlarımıza, ümumən dünya icti-
maiyyətinə erməni faşızminin mahiyyətini əyani surətdə açıqlayacaq. İşğaldan 
azad edilmiş ərazilərdə yaradılacaq yeni iqtisadi dəyər Azərbaycan dövlətinin 
maliyyə xərclərini dəfələrlə üstələyəcəkdir. Bu ərazilərin bərpası ilə çoxlu say-
da yeni iş yerləri açılacaq. Belə ki, yeni infrastruktur layihələrinin həyata keçi-
rilməsi vətəndaşlarımızın işlə təminatına müsbət təsir göstərəcək. İqtisadiyyatın 
inkişafı yeni iş yerlərinin açılmasına zəmin yaradacaq. Müzəffər ordumuzun 
qələbəsi qeyri-neft sektorunun böyüməsinə, Azərbaycan iqtisadiyyatının daha 
da çiçəklənməsinə təkan verəcək. 
 

Nəticə 
Regionlar ölkə iqtisadiyyatında ən çox potensiala sahibdirlər. Onların in-

kişafı ümumi vəziyyətin yaxşılaşmasına imkar yaradacaqdır. Bu istiqamətdə 
regionlarda azad iqtisadi zonaların yaradılması istiqamətində təhlillər aparmaq 
vacibdir.  

Turizm probleminin üzləşdiyi problemlərdən biri məhz kadrlarla bağlı 
idi. Ölkəmizdə də bu problem özünü göstərməkdədir. Xüsusilə turizm regionla-
rında xidmətin istənilən səviyyədə olmaması bu sahəyə mənfi təsir göstərir. Bu 
məqsədlə kadrlara mütəxəssislər tərəfindən seminar və kursların keçirilməsini 
təmin etmək və kadrların vaxtaşırı sınaqların keçirilməsini təmin etmək lazım-
dir. 

Regionlarda turizm sisteminin inkişafı iqtisadiyyatın digər sahələrinə 
müsbət təsir göstərəcəkdir. Regionların ümumi vəziyyətinin yaxşılaşması, sa-
hibkarlığın inkişafı, işsizliyin həlli, infrastruktuların inkişafı turizmin regionla-
ra verəcəyi əsas töhfələrdəndir. Ölkənin regionlarında turizmin inkişafı həm öl-
kə iqtisadiyyatının gəlirlərinin artmasına, həm də ölkənin beynəlxalq arenada 
tanınmasına səbəb olacaqdır. 

РОЛЬ ТУРИЗМА  

В СОЦИАЛЬНО-ЭКОНОМИЧЕСКОМ РАЗВИТИИ РЕГИОНОВ 
 

Г.А.СУЛТАНОВА, И.И.АХМЕДОВА, Г.Д.ДЖАФАРОВА  
 

РЕЗЮМЕ 
 

 Для признания туристического потенциала Азербайджана на международной 
арене в последние десятилетия было предпринято ряд мер: привлечение иностранных 
туристов, развитие потенциальных отраслей туризма, обеспечение туристической ин-
фраструктуры и ее соответствие современным требованиям, создание новых инфра-
структур. 

 Наряду с эффективным использованием прибыли от нефте – газового сектора в 
стратегии социально – экономического развития регионов страны ставится цель: созда-
ние сбалансированности регионов, создание предприятий для производства продукции 
соответствующих международным стандартам, в том числе ориентированный на разви-
тие туризма. Между региональной политикой государства и туризмом существуют 
единство отраслевых и территориальных принципов. Для эффективного использования 
ресурсов регионов создаются специальные инвестиционные программы и фонды. 

 Туристический потенциал Азербайджана, в первую очередь, обусловлен разме-
щением регионов в благоприятных природно – географических условиях, богатой фло-
рой и фауной, красотой природы. В последние годы в регионах увеличивается интерес к 
строительству центров отдыха и отелей соответствующих международным стандартам, 
как местных, так и иностранных туристов.  

 

Ключевые слова: туристический потенциал, сельский туризм, лечебный туризм, 
туристическая инфраструктура, альпинизм. 

THE ROLE OF TOURISM  
IN THE SOCIO-ECONOMIC DEVELOPMENT OF THE REGIONS 

 
G.A.SULTANOVA, I.I.AHMADOVA, G.J.JAFAROVA  

 
SUMMARY 

 
 Recently, measures have been taken to identify Azerbaijan's tourism potential in the 

international arena, attract foreign tourists to the country, develop future areas of tourism, 
ensure that tourism infrastructure meets modern requirements, and build new infrastructure. 

 The main priority in the strategy of socio-economic development of the country's 
regions is to create a regional balance through the efficient utilizing of oil and gas revenues, the 
establishment of enterprises to produce commodities that meet international standards, as well 
as the implementation of tourism development measures. Forms of interaction are 
complemented by the unity of field principles and territorial principles. Special investment 
programs and funds are created to properly utilizing the resources of the regions. 

 Azerbaijan's tourism potential is primarily due to the favorable natural-geographical 
location of the regions, rich flora and fauna, beautiful nature. In recent years, the construction 
of modern recreation centers, hotels, creation of transport infrastructure in the regions has 
increased the interest of both foreign and local tourists in our regions. 

 
 Keywords: tourism potential, rural tourism, medical tourism, tourism infrastructure, 

mountaineering tourism  
 

 
  


